Ա Մ Փ Ո Փ Ա Թ Ե Ր Թ 

«ՕՏԱՐԵՐԿՐԱՑԻ ԱՇԽԱՏՈՂԻ ՀԱՄԱՐ ԳՈՐԾԱՏՈՒԻՆ ԱՇԽԱՏԱՆՔԻ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ԵՎ ՄԵՐԺԵԼՈՒ ԿԱՐԳԸ ԵՎ ԺԱՄԿԵՏՆԵՐԸ, ԱՇԽԱՏԱՆՔԻ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՀԱՄԱՐ ԱՆՀՐԱԺԵՇՏ ՓԱՍՏԱԹՂԹԵՐԻ ԵՎ ԲԱՐՁՐ ՈՐԱԿԱՎՈՐՈՒՄ ՈՒՆԵՑՈՂ ՕՏԱՐԵՐԿՐԱՑԻ ՄԱՍՆԱԳԵՏՆԵՐԻՆ ԱՌԱՆՑ ԱՇԽԱՏԱՆՔԻ ԹՈՒՅԼՏՎՈՒԹՅԱՆ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՇԽԱՏԵԼՈՒ ԻՐԱՎՈՒՆՔ ՏՎՈՂ  ՄԱՍՆԱԳԻՏՈՒԹՅՈՒՆՆԵՐԻ ՑԱՆԿԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	հ/հ
	Առաջարկության հեղինակը,

գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ արդարադատության նախարարություն

2016-04-07,

N01/14/4006-16  գրություն 


	1. Նախագիծը չի համապատասխանում Հայաստանի Հանրապետության Սահմանադրությանը: Այսպես` նախագծի 2-րդ կետով նախատեսվում են Հայաստանի Հանրապետության աշխատանքի և սոցիալական հարցերի նախարարի կողմից հաստատման ենթակա ձևաթղթերը, այդ թվում` աշխատանքի թույլտվության, աշխատանքի թույլտվություն ստանալու համար գործատուի կողմից ներկայացվող դիմումի, օտարերկրացիների հետ կնքած աշխատանքային պայմանագրերի (ծառայությունների մատուցման պայմանագրերի) հաշվառման գրանցամատյանի, աշխատանքի թույլտվության տրամադրման, մերժման, աշխատանքի թույլտվությունն ուժը կորցրած ճանաչելու և աշխատանքի թույլտվության գործողության դադարման մասին տեղեկությունների հաշվառման գրանցամատյանի, թափուր աշխատատեղի նկարագրի ձևերը: Մինչդեռ, Հայաստանի Հանրապետության Սահմանադրության 6-րդ հոդվածի 2-րդ մասի համաձայն` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 

Նույն դիտողությունը վերաբերում է նաև նախագծով հաստատվող 1-ին հավելվածի 2-րդ, 9-րդ և 11-րդ կետերին, ինչպես նաև 2-րդ հավելվածի 1-ին կետի 1-ին ենթակետին: Այդ առումով հիշյալ ձևերը պետք է հաստատվեն ՀՀ կառավարության որոշմամբ:

2. Նախագծի 2-րդ կետում «նախարարին» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի պահանջները:
3. Նախագիծն անհրաժեշտ է համաձայնեցնել ՀՀ ֆինանսների նախարարության, ՀՀ էկոնոմիկայի նախարարության, ՀՀ արտաքին գործերի նախարարության, ՀՀ կառավարությանն առընթեր պետական եկամուտների կոմիտեի և ՀՀ կենտրոնական բանկի հետ:

	1. Չի ընդունվել: 

Նախագիծը քննարկվել է ՀՀ կառավարության աշխատակազմի  իրավաբանական վարչությունում, որի արդյունքում նախագծից հանվել են N 4 հավելվածով սահմանված 1-4-րդ ձևերը: Նախագծով նախատեսվել է  նշված ձևերը հաստատել ՀՀ աշխատանքի և սոցիալական հարցերի նախարարի անհատական հրամանով` հաշվի առնելով, որ ՀՀ Սահմանադրության 6-րդ հոդվածի համաձայն ենթաօրենսդրական նորմատիվ իրավական ակտեր, այդ թվում՝ ՀՀ կառավարության որոշումներ կարող են ընդունվել միայն ՀՀ Սահմանադրությամբ կամ օրենքով տրված լիազորության հիման վրա և դրա շրջանակներում:

2. Ընդունվել է:

3. Ընդունվել է ի գիտություն:
	2. Նախագծի 2-րդ կետում «նախարարին`» բառից հետո լրացվել են «սույն որոշումն ուժի մեջ մտնելուց հետո» բառերը:


	2. 
	ՀՀ ֆինանսների նախարարություն

2016-04-07,

N01/11-1/11644-16  գրություն
	Դիտողություններ և առաջարկություններ չկան:
	
	

	3.
	ՀՀ էկոնոմիկայի նախարարություն

2016-04-08,

N 01/10.2.1/2576-16 գրություն

	1. Օտարերկրացի աշխատողի համար աշխատանքի թույլտվություն ստանալու նպատակով գործատուի կողմից լիազոր մարմնին ներկայացվելիք փաստաթղթերի ցանկում ներառված է նաև պետական տուրքի վճարման անդորրագիրը: Ըստ այդմ, առաջարկում ենք Նախագծում սահմանել դրույթ, համաձայն որի թույլտվություն տրամադրելու վերաբերյալ որոշում կայացնելուց հետո լիազոր մարմինն անմիջապես այդ մասին պետք է տեղեկացնի դիմողին` հնարավորություն ստեղծելով գործատուին պետական տուրքի վճարումն իրականացնել միայն օտարերկրացի աշխատողի համար աշխատանքի թույլտվություն ստանալու դեպքում:
2. Որպես աշխատանքի թույլտվության տրամադրումը մերժելու հիմք սահմանվում է նաև այն դեպքը, երբ Հայաստանի Հանրապետության աշխատաշուկայի վիճակը վերջինիս վերլուծության հիման վրա թույլ չի տալիս այդ աշխատանքը: Կարծում ենք, որ նշված դրույթը վերանայման կարիք ունի, քանի որ, համաձայն «Օտարերկրացիների մասին» ՀՀ օրենքի, գործատուն դիմում է արդեն իսկ առկա աշխատատեղը համալրելու նպատակով: Ըստ այդմ, գործատուի կողմից օտարերկրացի աշխատողի համար աշխատանքի թույլտվություն ստանալու համար ներկայացված դիմումը փաստում է առկա աշխատատեղի և տվյալ մասնագետի անհրաժեշտության մասին: 

	1. Չի ընդունվել:

«Օտարերկրացիների մասին» ՀՀ օրենքի 24-րդ հոդվածի 4-րդ մասի համաձայն,   ինչպես նաև «Պետական տուրքի մասին» ՀՀ օրենքի 14.2-րդ հոդվածի համաձայն, գործատուից գանձվում է պետական տուրք օտարերկրյա քաղաքացիների համար ՀՀ-ում աշխատանքի թույլտվություն ստանալու համար:

Նախագծի N 2 հավելվածի 1-ին մասի 5-րդ կետի համաձայն, գործատուն ի թիվս այլ փաստաթղթերի ՀՀ աշխատանքի և սոցիալական հարցերի նախարարություն է ներկայացնում պետական տուրքի վճարման անդորրագիրը, որից հետո միայն որոշում է կայացվում 

աշխատանքի թույլտվություն տրամադրելու կամ մերժելու վերաբերյալ:

2.  Չի ընդունվել:

Աշխատանքի թույլտվության տրամադրման մերժման հիմքերը սահմանված են Օրենքի 25-րդ հոդվածով, այդ թվում` «Հայաստանի Հանրապետության աշխատաշուկայի վիճակը վերջինիս վերլուծության հիման վրա թույլ չի տալիս այդ աշխատանքը» հիմքը: 


	

	4. 
	ՀՀ կառավարությանն առընթեր պետական եկամուտների կոմիտե

2016-04-11,

N  01/3-1/11683-16 գրություն
	Դիտողություններ և առաջարկություններ չկան:


	
	


	5.
	ՀՀ կենտրոնական բանկ

2016-04-12,

N  15/1-07/0073-16 գրություն
	1. Կարգի 2-րդ կետի համաձայն, թափուր աշխատատեղը Հայաստանի Հանրապետության քաղաքացիով համալրելու նպատակով գործատուն անձամբ կամ փոստով` պատվիրված նամակով դիմում է Հայաստանի Հանրապետության աշխատանքի և սոցիալական հարցերի նախարարություն (այսուհետ` նախարարություն)` ներկայացնելով թափուր աշխատատեղի նկարագիրը` Հայաստանի Հանրապետության աշխատանքի և սոցիալական հարցերի նախարարի կողմից հաստատված ձևին համապատասխան:

«Օտարերկրացիների մասին» Հայաստանի Հանրապետության օրենքի հիման վրա ընդունվող սույն Կարգը նպատակ ունի կանոնակարգել օտարերկրացիների աշխատանքի և զբաղվածության, ինչպես նաև աշխատանքի թույլտվության հարցերը և ոչ թե թափուր աշխատատեղերը Հայաստանի Հանրապետության քաղաքացիով համալրելու կարգը, ինչը չի բխում Կարգն ընդունելու մասին որոշման նախագծի նախաբանում սահմանված իրավական հիմքերից:

2. Կարգի 19-րդ կետով սահմանվում է, որ գործատուն աշխատանքային պայմանագիր կնքելուց հետո 5 աշխատանքային օրվա ընթացքում պայմանագրի կրկնօրինակը պետք է ներկայացնի  լիազոր մարմնին: Հայաստանի Հանրապետության կենտրոնական բանկը ևս մեկ անգամ Ձեր ուշադրությունն է հրավիրում այն հանգամանքի վրա, որ պայմանագիրը գործատուի և աշխատակցի միջև իրավունքներ և պարտականություններ սահմանող փաստաթուղթ է, որը կարող է պարունակել օրենքով պաշտպանվող գաղտնիք, ինչպիսիք են ծառայողական, բանկային և այլ գաղտնիքները, ինչպես նաև անձնական տվյալներ, որոնց բացահայտումը և տրամադրումը երրորդ անձին պաշտպանվում է «Անձնական տվյալների պաշտպանության մասին» Հայաստանի Հանրապետության օրենքով: Իրավական տեսանկյունից նշված նորմի կիրառելիությունը հետագայում անհնարին կդառնա այն առումով, որ գործատուն չի տրամադրելու այդ տեղեկատվությունը, քանի որ դա օրենքով պաշտպանվող տեղեկատվություն է և  գործատուի կողմից նման տեղեկատվության բացահայտումը կդիտվի որպես օրենսդրության խախտում և կառաջացնի օրենքով սահմանված վարչական և քրեական պատասխանատվություն: Ավելին, գործատուի կողմից նման տեղեկատվության բացահայտման և օրենսդրության պահանջների խախտման դեպքում աշխատակիցները կարող են դիմել Հայաստանի Հանրապետության Սահմանադրությամբ ամրագրված` դատական պաշտպանության իրավունքին:

3. Կարգի 22-րդ կետով սահմանվում է, որ օտարերկրացու դիմելու դեպքում լիազոր մարմինը մասնագիտական անվճար խորհրդատվություն և պարզաբանում է տրամադրում աշխատանքային պայմանագրի դրույթների վերաբերյալ: Կենտրոնական բանկն իր նախորդ գրությամբ (01.03.2016թ. թիվ 15.1-04/000134-16) առաջարկել էր կարգից հանել կամ առնվազն պարզաբանել, թե որ դեպքերին է վերաբերվում այս դրույթը, քանի որ օբյեկտիվ պատճառներով լիազոր մարմինը չի կարող խորհրդատվություն տրամադրել այլ գործատուի և աշխատակցի միջև կնքվելիք պայմանագրի վերաբերյալ: Ի պատասխան այս առաջարկին` Հայաստանի Հանրապետության աշխատանքի և սոցիալական հարցերի նախարարությունը ամփոփաթերթում նշել է, որ նախագծով առաջարկվող օտարերկրացիների աշխատանքի և զբաղվածության բնագավառում Հայաստանի Հանրապետության կառավարության կողմից լիազորված պետական կառավարման մարմնի` Հայաստանի Հանրապետության աշխատանքի և սոցիալական հարցերի նախարարության կանոնադրական գործառույթներից է աշխատանքային օրենսդրության վերաբերյալ պարզաբանումներ տալը և խորհրդատվության տրամադրումը, որը ներառում է նաև աշխատանքային հարաբերությունների ծագման հիմքերը: Հայաստանի Հանրապետության աշխատանքի և սոցիալական հարցերի նախարարության կանոնադրական գործառույթների իրականացումն ապահովելու համար առաջարկում ենք Կրագի 22-րդ կետը վերախմբագրել այնպես, որ օտարերկրացու դիմելու դեպքում լիազոր մարմինը մասնագիտական անվճար խորհրդատվություն և պարզաբանում տրամադրի ոչ թե կոնկրետ աշխատանքային պայմանագրի դրույթների վերաբերյալ, այլ Հայաստանի Հանրապետությունում գործող աշխատանքային օրենսդրության, աշխատանքային հարաբերությունների ծագման ընդհանուր հիմքերի վերաբերյալ:

4. Առաջարկում ենք Կարգի Հավելված 3-ի 2-րդ կետում լրացնել Հայաստանի Հանրապետության կառավարության 2014 թվականի հոկտեմբերի 23-ի N 1191-Ն որոշման հավելվածով հաստատված`  Հայաստանի Հանրապետության բարձրագույն մասնագիտական կրթության մասնագիտությունների և որակավորումների ցանկում ներառված «0412 Ֆինանսներ» որակավորումը:
	1. Չի ընդունվել: 

Հիմք ընդունելով «Օտարերկրացիների մասին» ՀՀ օրենքի (այսուհետ` Օրենք) 22-րդ և 24-րդ հոդվածները, նախագծի N 1 հավելվածով սահմանված է օտարերկրացիների աշխատանքի թույլտվության տրամադրման ամբողջական կարգը: Մասնավորապես, համաձայն Օրենքի 22-րդ հոդվածի 3-րդ մասի, ՀՀ կառավարության որոշմամբ գործատուի համար սահմանվում է ժամկետ, որի ընթացքում նա պարտավոր է իր մոտ առկա թափուր աշխատատեղը համալրել ՀՀ քաղաքացիներից: Սահմանված ժամկետում լիազորված մարմնի կողմից իր պահանջներին համապատասխանող թեկնածուի առաջադրման բացակայության, ինչպես նաև առաջադրված թեկնածուին գործատուի կողմից մերժելու դեպքերում գործատուն կարող է գտնել այդ պահանջներին համապատասխանող օտարերկրացու և դիմել լիազորված մարմին` կոնկրետ օտարերկրացի աշխատողի համար կոնկրետ ժամկետով աշխատանքի թույլտվության տրամադրման համար: 

2.  Ընդունվել է ի գիտություն:

Նախագծի N 1 հավելվածի 19-րդ (ներկայիս 20-րդ) կետը սահմանված է Օրենքի 27-րդ հոդվածի 3-րդ մասով, համաձայն որի օտարերկրացու հետ աշխատանքային պայմանագիրը (ծառայությունների մատուցման պայմանագիրը) կնքելուց հետո՝ հինգ աշխատանքային օրվա ընթացքում, գործատուն դրա կրկնօրինակը ներկայացնում է լիազորված մարմին՝ առձեռն հանձնելու կամ փոստային կապի միջոցով կամ էլեկտրոնային եղանակով` հաշվառման համար: Բացի այդ, աշխատանքային պայմանագրի և դրանում կատարվող փոփոխությունների վերաբերյալ տեղեկատվությունը լիազորված մարմինը պարբերաբար տեղադրում է իր պաշտոնական ինտերնետային կայքէջում:

Նախագծի N 1 հավելվածի 21-րդ կետով նախատեսված է, որ  գործատուն նախարարություն է ներկայացնում  տեղեկատվություն   գործատուի անվանման, աշխատանքային պայմանագրի կնքման օրվա, ամսվա, տարվա, աշխատանքային պայմանագրի գործողության ժամկետի, օտարերկրացու կողմից զբաղեցված պաշտոնի անվանման վերաբերյալ: Միաժամանակ հարկ է նշել, որ Նախագծի 2-րդ կետի համաձայն, օտարերկրացիների հետ կնքած աշխատանքային պայմանագրերի

 (ծառայությունների մատուցման պայմանագրերի) հաշվառման գրանցամատյանի ձևը պետք է սահմանվի նախարարի անհատական հրամանով:
3.  Ընդունվել է ի գիտություն:

Նախագծի N 1 հավելվածի 22-րդ (ներկայիս 23-րդ) կետը սահմանված է Օրենքի 29-րդ հոդվածի 2-րդ մասով, համաձայն որի  լիազորված մարմինը պարտավոր է Հայաստանի Հանրապետության կառավարության սահմանած կարգով օտարերկրացուն անվճար խորհրդատվություն տալ նախքան նրա` Հայաստանի Հանրապետություն մուտք գործելը գործատուի և նրա միջև կնքված աշխատանքային պայմանագրի դրույթների վերաբերյալ:

Միաժամանակ հարկ է նշել, որ նախագծով առաջարկվող օտարերկրացիների աշխատանքի և զբաղվածության բնագավառում Հայաստանի Հանրապետության կառավարության կողմից լիազորված պետական կառավարման մարմնի` ՀՀ աշխատանքի և սոցիալական հարցերի նախարարության կանոնադրական գործառույթներից է աշխատանքային օրենսդրության վերաբերյալ պարզաբանումներ տալը և խորհրդատվության տրամադրումը, որը ներառում է նաև աշխատանքային հարաբերությունների ծագման հիմքերը: ՀՀ աշխատանքային օրենսգրքի 14-րդ հոդվածի 1-ին մասի համաձայն,  աշխատողի և գործատուի միջև աշխատանքային հարաբերությունները ծագում են  աշխատանքային օրենսդրությամբ սահմանված կարգով կնքված գրավոր  աշխատանքային պայմանագրով կամ աշխատանքի ընդունման մասին անհատական իրավական ակտով:
4. Ընդունվել է:
	4. Նախագծի  N 3 հավելվածի 1-ին կետի 2-րդ ենթակետը լրացվել է նոր`  «դ. «0412 Ֆինանսներ»» պարբերությամբ:


